
				EBAZPENA, 2016ko urtarrilaren 18koa, Universidad del Pais Vasco / Euskal Herriko Unibertsitateko idazkari nagusiarena, Biokimika eta Biologia Molekularra Sailaren arautegian egindako aldaketa onartu eta aldaketa hori Euskal Herriko Agintaritzaren Aldizkarian argitaratzeko agindua emateko dena.

				2013ko urtarrilaren 16an argitaratu zen EHAAn Biokimika eta Biologia Molekularra Sailaren Arautegia.

				2015eko azaroaren 4an, Biokimika eta Biologia Molekularra Saileko Kontseiluak sail horren arautegia aldatzea onartu zuen, Vitoria-Gasteizko Farmazia Fakultateko sail atala sartzeko.

				Idazkari nagusiak, egiaztatu ostean proposatutako aldaketak badituela beharrezkoak diren aldeko txostenak eta Gobernu Kontseiluari 2015eko abenduaren 17ko bileran aldaketaren berri eman ondoren ez dela egon eskaririk aipatutako organoak aldaketa azter dezan, eta bat etorrita Sailen Oinarrizko Arautegiko 4.3 artikuluan zehaztutako eskuordetzearekin, hau

				EBAZTEN DU:

				Lehenengoa.– Aldatzea UPV/EHUko Biokimika eta Biologia Molekularra Sailaren Arautegia. Horren ondorioz, 2 bis artikulua gehituko zaio arautegiari, eta honela geratuko da idatzita:

				«2 bis artikulua.– Sailen Oinarrizko Arautegiko 8.2 artikuluaren zehaztapena

				2.– Biokimika eta Biologia Molekularra Sailak sail atala dauka Vitoria-Gasteizko Farmazia Fakultatean, eta egoitza ikastegi horretan du (Unibertsitateko ibilbidea 7, 01006 Vitoria-Gasteiz)».

				Bigarrena.– Agindua ematea Biokimika eta Biologia Molekularra Sailaren Arautegian egindako aldaketa Euskal Herriko Agintaritzaren Aldizkarian argitaratzeko.

				Hirugarrena.– Arautegi hau argitaratu eta hurrengo egunean sartuko da indarrean.

				Leioa, 2016ko urtarrilaren 18a.

				Idazkari nagusia,

				JOSE LUIS MARTÍN GONZÁLEZ.

